
kommunuval 2012

Havnin skal vera klár til 
at taka ímóti oljuvinnuni, 
sum eftir øllum at døma 
kemur at vera ein stòrur 
partur av føroyskum 
virksemi í framtíðini.

Tí er umráðandi, at 
vit eru kappingarfør 
sum kommuna við aðr­
ar kommunur í land­
inum. Sum skilst, eru 
millum annað eystur­
oyingar LANGT síðani 
farnir undir eina ætlan, 
sum skal gera Skála­
fjørðin til reiðar at taka 
ímòti oljuvinnuni. Vit 
í Tòrshavnar komm­
unu mugu taka kapp­
ingina upp við hinar 
kommunurnar í land-in­
um um jùst hetta. 

Eftir at hava arbeitt 

í oljuvinnuni í langa 
tíð, veit eg, at hesin 
vinnuvegur hevur al­
stòran týdning fyri 
tær kommunur, har ar­
beitt verður innan olju­
vinnuna. Økini mennast 
við flùgvandi ferð, og 
arbeiðspláss tròta ikki. 
Hetta virksemið skapar 
hòpin av nýggjum ar­
beiðsplássum, stòrar 
inntøkur til kommun­
urnar, og økir nògv um 
trivnaðin hareftir.

Vit mugu hugsa 
frameftir, hvat ið øllum 
viðvíkur, og eg vil gera 
mítt til at Tòrshavnar 
kommuna ikki stendur 
aftanfyri nakra aðra 
kommunu á nøkrum 
øki!

Havnin 
sum olju­
vinnubýur!

Heini Havn Magnussen
valevni fyri Fólkaflokkin 
í Tórshavn

Skapandi HEILAR í sama húsi

Leivur Thomsen

Í Havn eru nógv listafólk. 
Felags fyri tey flestu er, at 
tey arbeiða einsamøll, og 
kanska av tí sama kenna, at 
tey ikki fáa burturúr tað, tey 
kundu hugsað sær. Gamaní 
hava summi listafólk rættar 
umstøður við atelier, studio 
o.s.fr <http://o.s.fr/>  - men 
tey flestu munnu hava givið 
seg til tols við trongar um­
støður at arbeiða í.

Býráðið kann veita lista­
fólki onkran bygning at 
arbeiða í. Hesin nýtist ikki at 
vera nakar nýggjur og flottur 
bygningur. T.d. kann Skúlin á 
Frúutrøð, tá ið musikkskúlin 
er fluttur niðan í Sortudíki, 
brúkast, ella kanska høli úti 
við Bacalao, sum kommunan 
eigur. Bygningurin kann 
verða býttur upp í rúm til 
fleiri ymsar listagreinar, har 
bæði serstøk rúm og stór rúm 
við uppsettum skilaveggum 
eru tøk. Bygningurin kann 
skipast á tann hátt, at lista­
fólk leiga seg inn fyri ein 
bíligan penga, t.d. í sambandi 
við komandi framsýningar, 

verkætlanir og annað - ella 
bara fyri at fáa íblástur frá 
øðrum listafólki. Orsøkirnar 
kunnu vera so nógvar.

Býráðið kann veita neyð­
uga útgerð til listaframleiðslu 
so sum pressur til grafiskt 
prent, ovn til brenning av leiri 
og annað. Listahúsið kann 
fevna um øll sløg av listafólki 
- rithøvundar, tónleikarar, 
myndlistafólk, fotografar, 
leirlistafólk, leiklistafólk, 
installatiónslistafólk, byggi­
listafólk, filmslistafólk og 
onnur listafólk. Bert hug­
flogið setur mørk.

Endamálið við hesum 
er at samansjóva føroysku 
listafóllkini, at skapa eitt 
dynamiskt listaumhvørvi í 
býnum, at skapa grundarlag 
fyri menning av føroyskari 
list, at veita listafólki góðar 
arbeiðsumstøður, at skapa 
grundarlag fyri tvørfakligum 
listarligum samstarvi og at 
lata upp nýggjar listarligar 
møguleikar. 

Møguleiki skal eisini vera 
hjá útlendskum listafólki at 

gera brúk av listahúsinum. 
Somuleiðis skal pláss vera 
fyri at halda work shops 
av ymsum slag. Hetta kann 
geva okkara høvuðsstaði 
eitt spennandi umdømi í út­
londum.

Hetta kann t.d. gerast í 
samstarvi við Norður-landa­
húsið, sum kann virka sum 
sambindingarlið við hini 
norðurlondini og veita lista­
húsinum møguleika at søkja 
pengar úr ymsum norður­
lendskum grunnum.

Til seinast loyvi eg mær 
at vísa til eina orðing um 
framtíðarmynd (visión) um 
mentan og list í Tórshavnar 
Kommunu, sum varð samtykt 
á býráðsfundi 18. mars 2010. 
Hon er soljóðandi:

"Høvuðsstaðurin hev­
ur ein bæði sterkan og til­
tiknan mentanarpall, sum á 
mongum økjum kappast við 
umheimin í dygd, um enn 
ikki í vavi. Tónlist, myndlist, 
leiklist og onnur list blóma á 
ein hátt, so bæði leikfólk og 
úrmælingar kunnu troyta 

sína skapanargleði og menna 
síni evni. Umstøðurnar at 
spæla leikir og hava kon­
sertir skara framúr í dygd, 
sniði og originaliteti í góð­
um samsvari við allan høv­
uðsstaðin. Tær savna allar 
føroyingar og gera okkum 
ernar, og tær draga at sær 
bæði gitin listafólk og kræsið 
publikum uttan úr heimi....”

Jamen, hvat er tað ikki 
undurfult! Hetta skuldi jú 
sostatt verið beint til høgra 
beinið!

X - mentan
X - list

X - Leivur Thomsen
ein kreativur politikkari

Kirkjugarð í Hoyvík
Vagnur Michelsen hevur 
eina áhugaverða grein um 
Kirkjugarðin við Velba­
staðvegin á síni heimasíðu, 
ið nevnist Hvannrók.

Hann skrivar m.a., at 
síðani 1935 eru 5.546 fólk 
grivin í ”nýggja” kirkjugarðin 
í Havn, og at í 2011 vóru 147 
fólk grivin har, sum er tað 
mesta nakrantíð. Somuleiðis 
skrivar Vagnur, at um fimm 
ár er verandi kirkjugarður 
fullur, og at tá  má nýggur 
kirkjugarður standa tøkur, 
um fólk í Havn, á Argjum og 
í Hoyvik skulu koma í vígda 
jørð, tá tey fara her frá.

Í 1935 búðu um 4.000 
fólk í Havn, á Argjum og í 
Hoyvík, ímeðan í dag búgva 
um 18.000 fólk her. So um vit 
siga, at miðal livialdurin er 
75 ár, so vil talið av fólki, ið 
skulu jarðast, økjast munandi 
komandi árini. Ja, um 75  ár, 
verða 18.000 nýggj  gravstøð 
í Høvuðsstaðarøkinum.

Í Hoyvík búgva í dag  um 
4.000 fólk, men kortini er 
eingin kirkjugarður har. Tað 
er óheppi, tí  óhugsandi vildi 
verið, at onnur bygd ella býur 
á stødd við Hoyvík ongan 
kirkjugarð vildi havt.

Nýggj kirkja eins og fleiri 

meinigheitir eru í Hoyvík, so 
rætt og rímuligt vildi verið, at 
fólk, íð búgva í Hoyvík, eisini 
kunnu jarðast har, tá tann 
tíðin kemur.

Nógv tos hevur verið um 
nýggjan kirkjugarð í Hoyvík, 
men enn er ikki komið stórt 
longur. Ósemja tykist vera, 
hvar  kirkjugarðurin skal 
liggja.

Sjálvur haldi eg, at besta 
og mest nátúrliga staðið er 
niðari partur av  Dalinum 
Langa. Hesin dalur liggur 
millum bústaðarøkið við 
Karlamagnusarbreyt og 
handilsøkið við Vegin 

langa, tætt við kirkjuna og  
meinigheitirnar í Hoyvík. 
Um rætt verður atborið, 
kann kirkjugarðurin gerðast 
til eina vakra og friðsæla 
lund – ein nátúrligur partur 
av  einum bústaðarøki.

Jan Christiansen
býráðlimur


